[image: image1.jpg]



Fógra Príobháideachta – Poiblí
Arna Ghlacadh ag Foireann Bainistíochta ag a cruinniú an 14 Nollaig 2018
Fógra Príobháideachta
Réamhrá
Ár bhfoireann
Is sinne Comhairle Contae Mhuineacháin, agus seoladh againn ag An Gleann, Muineachán. Is í Comhairle Contae Mhuineacháin an t-aonad rialtais áitiúil atá tofa go daonlathach i Muineachán, agus faoi fhorálacha na nAchtanna Rialtais Áitiúil (arna leasú) agus forálacha reachtúla éagsúla eile, is í atá freagrach as réimse fairsing éagsúil seirbhísí a chur ar fáil do mhuintir an Chontae. Féachann Comhairle Contae Mhuineacháin le forbairt gheilleagrach, shóisialta agus chultúrtha an Chontae a chur chun cinn agus a stiúradh, agus rannchuireann sí ar an gcaoi sin le caighdeán maireachtála mhuintir Mhuineacháin a fheabhsú.
Is í príomhfheidhm na Comhairle réimse leathan seirbhísí a chur ar fáil chun éilimh eacnamaíocha, shóisialta agus chultúrtha a cuid custaiméirí a chomhlíonadh faoi na ceannteidil a leanas:
· Ealaíona
· Forbairt Pobail
· Seirbhísí Corparáideacha
· Timpeallacht
· Airgeadas
· Rialú Dóiteáin agus Foirgníochta
· Oidhreacht
· Tithíocht
· Acmhainní Daonna
· Leabharlann
· Mótarcháin
· Músaem
· Pleanáil agus Forbairt Gheilleagrach
· Iompar ar Bóthar
· Turasóireacht
Leagtar amach san fhógra príobháideachta seo an foras ar a ndéanfaimid aon sonraí pearsanta a bhailímidne uait, nó ó dhaoine eile, a phróiseáil. Léigh an méid a leanas go cúramach le tuiscint a fháil ar ár gcleachtais maidir le do shonraí pearsanta agus an chaoi a gcaithimid leo.
Chun críocha na nAchtanna um Chosaint Sonraí, 2018 (arna leasú) agus an Rialacháin Ghinearálta maidir le Cosaint Sonraí (RGCS) (ar a dtugtar ‘na hAchtanna’ le chéile), is é an Rialtóir Sonraí: –
Comhairle Contae Mhuineacháin
Is í Comhairle Contae Mhuineacháin a fheidhmíonn mar Rialtóir Sonraí i gcomhlíonadh a feidhmeanna mar údarás áitiúil; mar fhostóir agus i gcás ina mbítear ag plé le soláthróirí.
Chun críocha Chuid 5 den Acht um Chosaint Sonraí, 2018, is Údarás Inniúil í Comhairle Contae Mhuineacháin i ndáil lena feidhmeanna forfheidhmithe dlí, mar a thugtar breac-chuntas breise air thíos.
Má tá aon ábhar imní agat faoin gcaoi a mbailímid nó a bpróiseálaimid do chuid sonraí pearsanta, féadfar teagmháil a dhéanamh lenár nOifigeach Cosanta Sonraí ag: – dataprotectionofficer@monaghancoco.ie
Fógra Príobháideachta
Tá an Fógra Príobháideachta seo curtha i dtoll a chéile ag Comhairle Contae Mhuineacháin chun na hAchtanna a chomhlíonadh agus chun a tiomantas láidir d’urramú do phríobháideachta a léiriú.
D’fhonn an réimse seirbhísí is éifeachtaí agus is spriocdhírithe a chur ar fáil, a chomhlíonann éilimh na saoránach, na bpobal agus na ngnóthas sa Chontae, éilítear orainn cineálacha áirithe faisnéise faoi dhaoine agus eagraíochtaí a bhailiú, a phróiseáil agus a úsáid. Bailíonn agus próiseálann Comhairle Contae Mhuineacháin méid suntasach ‘sonraí pearsanta’ agus sonraí pearsanta íogaire i roinnt cásanna ar a dtugtar ‘Sonraí Pearsanta ó Chatagóirí Speisialta’ i roinnt ilfhormáidí ar bhonn laethúil. Táimid tiomanta don mhéid seo a leanas a chinntiú ó thaobh sonraí pearsanta de:
· Go bhfuarthas ar bhealach dlíthiúil, cóir agus trédhearcach iad,
· Gur bailíodh chun críocha sonraithe, soiléire agus dlisteanacha iad,
· Go bhfuil siad sásúil, ábhartha agus riachtanach chun na críche a bhfuarthas iad,
· Go ndéantar iad a thaifeadadh, go stórálfar go cruinn iad agus go gcoinnítear cothrom le dáta iad, nuair is iomchuí,
· Nach gcoinnítear iad ar feadh tréimhse níos faide ná mar is gá, agus, go gcoinnítear iad i bhfoirm inar féidir an t-ábhar sonraí a aithint,
· Go bpróiseáiltear iad ar bhealach a chinntíonn slándáil chuí na sonraí pearsanta, lena n-áirítear cosaint ar phróiseáil neamhúdaraithe nó neamhdhleathach na sonraí.
Cé na Sonraí Pearsanta a bhailímidne uaitse?
Féadfaidh tú sonraí pearsanta a thabhairt dúinn ar na bealaí a leanas:
· Comhfhreagras a dhéanamh linn trí litir, teileafón, r-phost, meáin shóisialta nó a malairt. Iarraimid ort gan ach an méid faisnéise is gá a nochtadh lenár seirbhísí a chur ar fáil, nó ceist/moladh/trácht a chur isteach i ndáil lenár láithreán gréasáin nó lenár seirbhísí.
· Úsáid ár seirbhísí mar chónaitheoir i Muineachán agus mar chuairteoir chuige araon, agus trí fhoirmeacha iarratais a chomhlánú lenár seirbhísí a fháil. Áirítear leis an méid a leanas an cineál faisnéise a bhailímidne: d’ainm; seoladh; Éirchód; úinéireacht talún; seoladh r-phoist; uimhir fóin; cruthúnas saoránachta; sonraí fostaíochta; comhdhéanamh teaghlaigh; tuismitheoirí/caomhnóirí/neasghaolta; sonraí ioncaim; sonraí cuntais bainc; sonraí a bhaineann le cleithiúnaigh agus leanaí; UPSP; dáta breithe; cruthúnas céannachta agus/nó seolta; sonraí na seirbhísí a chuirimidne ar fáil duit (m.sh. soláthar tithíochta/seirbhísí leabharlainne/cead pleanála, srl.); sonraí faoi dhliteanas ar bith atá fós gan íoc linne (m.sh. muirear NPPR, rátaí tráchtála, muirir forbartha srl.); sonraí faoi chionta coiriúla atá déanta ina mbímid freagrach as na dlíthe sin a fhorghníomhú (.i. srianadh madraí, bruscar, trácht agus cionta comhshaoil); TCI agus scannánaíocht ceamaraí gréasáin; íomhánna grianghrafacha a ghlactar ag imeachtaí (i gcás inar tugadh fógra duit faoi sin); íomhánna grianghrafacha de do shonraí cairr agus/nó mótarchánach a ghlacann maoir thráchta le haonaid láimhe; agus faisnéis faoi chlárú toghthóirí.
· Córais TCI agus faireachais – Le sonraí iomlán a fháil um bailiú agus próiseáil do chuid sonraí pearsanta tríd an TCI agus teicneolaíochtaí faireachais eile a úsáid, agus faoi do chearta ina leith sin, féach ár mBeartas agus Treoirlínte TCI (MS Word Doc) ina iomláine
Féadfaimid na Catagóirí Speisialta Sonraí Pearsanta seo a leanas a bhailiú i gcás inar gá sin agus inarb ábhartha é do d’iarratas/iarraidh ar sheirbhísí ar leith:
· Faisnéis a bhaineann le do bhunús ciníoch nó eitneach agus
· Faisnéis maidir le do shláinte.
Más mian leat iarratas a dhéanamh ar sheirbhís ar leith ó Chomhairle Contae Mhuineacháin, féadfar sonraí pearsanta a iarraidh ort atá sainiúil duitse agus do do theaghlach, chun tacú le d’iarratas. Leagann Comhairle Contae Mhuineacháin amach an fhaisnéis atá de dhíth uirthi i sraith foirmeacha iarratais sainiúla ar leithligh atá ábhartha do gach ceann de na seirbhísí úd. Leagtar amach tuilleadh faisnéise atá sainiúil do gach seirbhís arna cur ar fáil ag Comhairle Contae Mhuineacháin i roinnt fógraí príobháideachta ar leithligh um ‘Chosaint sonraí’ atá ar fáil ar ár láithreán gréasáin nó arna iarraidh sin. 
· Roghnú chun faisnéis a fháil i ndáil lenár n-eagraíocht ná lenár seirbhísí, mar shampla, trí chlárú ag imeacht nó ag ár n-oifigí. Áirítear leis an gcineál faisnéise a fhéadaimid a bhailiú ainm, seoladh, fón agus seoladh r-phoist.
· Ár láithreán gréasáin a úsáid. Le tuilleadh faisnéise a fháil féach ár mBeartas maidir le Fianáin.
· Iarratas a dhéanamh chun obair linne. Áirítear leis an gcineál faisnéise a fhéadann tú a chur ar fáil i d’fhoirm iarratais nó litir chlúdaigh d’ainm, seoladh, seoladh r-phoist agus uimhir fóin. Féadfar faisnéis a áireamh le foirmeacha iarratais atá ábhartha do do stair fostaíochta, mar shampla moltóir, oideachas (céimeanna atá bainte amach, ionaid oibre, poist a bhí i do sheilbh, dámhachtainí ábhartha) agus stádas imirce (lena fháil amach an gá cead oibre a thabhairt duit). Iarraimid ort nach nochtann tú faisnéis phearsanta íogair (m.sh. cine/bunús eitneach, reiligiún, creideamh fealsúnachta nó polaitiúil, sonraí airgeadais srl.) mar chuid de d’iarratas. D’fhonn socruithe iomchuí a dhéanamh duitse ag céim an agallaimh, fiafraímid freisin sonraí aon mhíchumais díot ar ghá aon socrú den sórt sin a dhéanamh ina leith.
· Earraí nó seirbhísí a sholáthar dúinn. Cuireann soláthraithe agus soláthróirí seirbhísí faisnéis ar fáil dúinn lena n-áirítear sonraí teagmhála; ainm, seoladh; r-phost; seoladh gnó; uimhir fóin; sonraí íocaíochtaí billeála; uimhir CBL; Deimhnithe Imréitigh Cánacha; sonraí árachais agus sonraí cuntais bainc.
· Cruinnithe Fíorúla: – Áirítear d’ainm agus seoladh r-phoist leis an gcineál sonraí pearsanta a bhailímidne.
· Aighneachtaí nó Barúlacha i ndáil lenár seirbhísí: – Féadfar d’ainm, seoladh, seoladh r-phoist agus sonraí teagmhála a áireamh leis an gcineál sonraí pearsanta a bhailímid. I gcásanna ina gcuireann duine isteach faisnéis phearsanta le duine eile ina aighneachtsan nó barúilsean, ní mór dó/di fógra a thabhairt don duine sin gur chuir sé/sí a c(h)uid sonraí pearsanta ar fáil don Chomhairle agus go bhfuil toiliú an duine sin faighte aige/aici
Cén fhaisnéis a fhaighimid fút ó dhaoine eile?
Faighimid faisnéis áirithe fútsa ó fhoinsí eile amhail, mar shampla, Uisce Éireann, na Coimisinéirí Ioncaim srl. Leagtar amach an cineál faisnéise a fhaighimid ó dhaoine eile agus foinse na faisnéise sin i Sceideal 1 ag deireadh an doiciméid seo.
Cén fáth a mbailímid an fhaisnéis sin?
Bailíonn Comhairle Contae Mhuineacháin an fhaisnéis sin trí chomhlíonadh a feidhmeanna, agus chun ár seirbhísí a chur ar fáil duit; ár seirbhísí a mhargú; ár láithreán gréasáin a fheabhsú; agus baill foirne a earcú.
Bainfimid leas as an bhfaisnéis sin chun: –
Úsáideoirí seirbhíse/daoine den phobal 
· Ár bhfeidhmeanna reachtúla agus oibleagáidí mar údarás áitiúil a chomhlíonadh, mar a leagtar amach i bhforálacha reachtúla éagsúla.
· Chun d’iarratas a phróiseáil i ndáil le haon cheann dár seirbhísí, agus/nó iad a sholáthar duit, de bhun ár bhfeidhmeanna agus oibleagáidí reachtúla;
· Cumarsáid a dhéanamh leat go héifeachtúil agus go héifeachtach mar chuid dár gcaidreamh leatsa;
· Chun cúnamh a thabhairt le cionta coiriúla a bhrath, a chosc, a imscrúdú agus a ionchúiseamh, agus chun cuidiú le hord poiblí agus sábháilteacht phoiblí a shlánú in áiteanna poiblí (trí úsáid a bhaint as TCI);
· Le dlíthe tráchta a fhorfheidhmiú (mar shampla, trí thicéid a eisiúint as cionta páirceála iníoctha agus mótarchánach) agus chun dlíthe dramhaíola/bruscair a fhorfheidhmiú (mar shampla, trí fhíneálacha a eisiúint i leith dumpáil mhídhleathach srl.)
· Faisnéis a chur ar fáil faoinár seirbhísí, i gcás ina bhfuil síntiús glactha agat an méid céanna a fháil;
· Imscrúdú a dhéanamh ar ghearáin a fhaightear faoinár seirbhísí;
· An dlí maidir le sláinte & sábháilteacht agus oibleagáidí dlíthiúla eile a chomhlíonadh;
Conraitheoirí/Sainchomhairleoirí/Soláthróirí
· Tú féin/do chuideachta a chur ar bun mar sholáthróir ar ár gcórais;
· Idirchaidreamh a dhéanamh leatsa faoi thionscadail faoina dtugaimid in éineacht leatsa;
· Tú a íoc agus íocaíocht a bhailiú uait;
Iarrthóirí
Próifíl iarrthóirí a chruthú duitse más fostaí ionchasach thú nó má ainmnítear do thoghchán thú agus le cumarsáid a dhéanamh leatsa i ndáil le d’iarratas.
Úsáideoirí an Láithreáin Gréasáin
· Ár láithreán gréasáin a riar agus a fheabhsú agus le haghaidh oibríochtaí inmheánacha, lena n-áirítear fabhtcheartú, anailís sonraí, taighde agus cuspóirí staidrimh;
· Mar chuid dár n-iarracht ár láithreán gréasáin a choinneáil slán sábháilte.
Is é an foras dlí do phróiseáil do chuid sonraí pearsanta: –
· Is gá an phróiseáil chun cúram ar mhaithe le leas an phobail a chomhlíonadh nó i gcleachtadh an údaráis oifigiúil a dhílsítear dúinn mar an rialtóir de bhua ár bhfeidhmeanna reachtúla a leagtar amach faoi na hAchtanna Rialtais Áitiúil agus forálacha reachtúla éagsúla eile;
· Is gá an phróiseáil chun leasanna ríthábhachtacha de do chuidse nó de chuid duine nádúrtha eile a chosaint;
· Is gá an phróiseáil chun conradh a chomhlíonadh atá déanta agat linn, nó chun céimeanna a dhéanamh arna iarraidh sin duit sula ndéantar conradh;
· Is gá an phróiseáil do chomhlíonadh iarratais dhlíthiúil a bhfuilimid faoina réir;
· Go bhfuil toiliú tugtha agat don phróiseáil ar chuspóir amháin nó níos mó amhail margaíocht, mar shampla, nuair a ghlacann tú síntiús nó nuair a fhaigheann tú nuacht agus nuashonruithe faoinár n-eagraíocht agus faoi na seirbhísí a chuirimid ar fáil.
Is é an foras dlí do phróiseáil do chuid Sonraí Pearsanta Catagóirí Speisialta: – 
· Faoi réir bearta oiriúnacha sonracha a bheith déanta chun do chearta agus saoirsí bunúsacha a chosaint, is gá an phróiseáil chun feidhm arna bronnadh orainn faoi na hAchtanna Rialtais Áitiúil (arna leasú) agus ag achtacháin éagsúla eile a chomhlíonadh, i gcomhréir le halt 45 agus 49 den Acht um Chosaint Sonraí, 2018 agus Airteagal 9 den RGCS;
· Is gá an phróiseáil chun leasanna ríthábhachtacha de do chuidse nó de chuid duine nádúrtha eile a chosaint.
Cé leis a gcomhroinnimid an fhaisnéis seo?
D’fhéadfaimis do shonraí pearsanta a chomhroinnt le tríú páirtithe roghnaithe, lena n-áirítear soláthróirí agus conraitheoirí d’fhonn ár gcuid seirbhísí a chur ar fáil duitse. Mar shampla, féadfar a áireamh leis na soláthróirí sin ár soláthraí óstála gréasáin agus ár soláthraithe seirbhísí TF.
Ina theannta sin, féadfaimid d'fhaisnéis phearsanta a nochtadh do thríú páirtithe má tá sé de dhualgas orainn d’fhaisnéis a nochtadh nó a chomhroinnt chun aon oibleagáid dhlíthiúil a chomhlíonadh (lena n-áirítear oibleagáid chun faisnéis a chomhroinnt le comhlachtaí eile stáit), nó chun ár dtéarmaí úsáide agus comhaontuithe eile a fhorfheidhmiú nó a chur i bhfeidhm; nó chun ár gcearta, maoin agus sábháilteacht ár n-úsáideoirí seirbhíse nó daoine eile a chosaint. Áirítear leis sin faisnéis a idirmhalartú le heagraíochtaí eile ar mhaithe le cosaint ar an gcalaois agus an riosca creidmheasa a laghdú.
Aon fhaisnéis a chuireann tú ar fáil do rannóg amháin i gComhairle Contae Mhuineacháin, féadfar an fhaisnéis sin a chomhroinnt le rannóga eile den Chomhairle i gcás inar gá agus comhréireach an chomhroinnt sin do chomhlíonadh ár bhfeidhmeanna reachtúla. Go sonrach, féadfar d’fhaisnéis a chomhroinnt le rannóga eile laistigh den Chomhairle chun fritháireamh an airgid atá dlite do Chomhairle Contae Mhuineacháin in aghaidh suimeanna atá dlite duit a chumasú, de bhun alt 7 den Acht Rialtais Áitiúil (Forálacha Airgeadais) (Uimh. 2), 1983.
Tá liosta de gach eintiteas lena bhféadfar do chuid sonraí pearsanta a chomhroinnt ar fáil ag deireadh an doiciméid seo, leagtha amach i Sceideal 2.
 
Cé chomh fada a choinnímid d’fhaisnéis?
Braitheann na tréimhsí ama ina gcoinnímid d’fhaisnéis ar an gcineál faisnéise agus ar na cuspóirí dá n-úsáidimid í. Ní choinneoimid d’fhaisnéis níos faide ná mar is gá nó mar a cheadaítear.
D’fhonn na sonraí uile maidir le bailiú, próiseáil agus comhroinnt do shonraí pearsanta againne agus maidir le do chearta i dtaca leis sin a fháil, féach ár bhFógra Príobháideachta.
Le tuilleadh faisnéise a fháil maidir leis na tréimhsí a gcoinnítear do chuid sonraí pearsanta inár seilbh, féach ár bPolasaí Náisiúnta Coinneála. Tabhair do d’aire go bhfuil an Beartas náisiúnta sin um choinneáil á athbhreithniú faoi láthair.
An aistrímid d’fhaisnéis lasmuigh den Aontas Eorpach nó den Limistéar Eorpach Eacnamaíoch?
Aistríonn. 
Féadfar na sonraí a bhailímid uait aistriú agus a stóráil lasmuigh den Limistéar Eorpach Eacnamaíoch (“LEE”). Le sonraí a fháil faoi na tríú páirtithe lena gcomhroinnimid do chuid sonraí féach Sceideal 2 ag bun an doiciméid seo.
Tá coimircí iomchuí curtha i bhfeidhm againn chun d’fhaisnéis a chosaint, agus féadfaidh tú cóip a fháil de na coimircí sin trí ríomhphost a sheoladh chuig:
dataprotectionofficer@monaghancoco.ie.
Cad iad do chearta maidir le do chuid sonraí pearsanta?
Tá na cearta a leanas agat:
· An ceart rochtain a dhéanamh ar na sonraí pearsanta fútsa atá inár seilbh.
· An ceart chun éileamh orainn aon sonraí pearsanta míchruinne fútsa a cheartú gan aon mhoill mhíchuí.
· An ceart go léirscriosfaimid aon sonraí pearsanta atá inár seilbh fútsa in imthosca amhail i gcás nach gá a thuilleadh dúinn na sonraí pearsanta sin a choinneáil inár seilbh, nó i roinnt imthosca, má tá do thoiliú ar an bpróiseáil tarraingthe siar agat.
· An ceart agóid a thabhairt inár gcoinne sonraí pearsanta a phróiseáil fútsa amhail an phróiseáil don phróifíliú nó don mhargaíocht dhíreach.
· An ceart chun iarraidh orainn do chuid sonraí pearsanta a chur ar fáil i bhformáid iniompartha, nó i gcás inar féidir ar bhonn teicniúil, go dtabharfaimis na sonraí pearsanta sin chuig soláthraí eile ar choinníoll nach dtagann nochtadh sonraí pearsanta i ndáil le daoine eile dá thoradh.
· An ceart chun srianadh ar phróiseáil do chuid sonraí pearsanta a iarraidh.
I gcás ina bhfuil próiseáil do chuid sonraí pearsanta dár gcuid bunaithe ar do thoiliú, leis an bpróiseáil úd, beidh an ceart agat an toiliú úd a tharraingt siar am ar bith, ach beidh aon phróiseáil atá déanta againn sula dtarraingíonn tú siar do thoiliú dlíthiúil fós.
Éilímid faisnéis áirithe chun bheith in ann ár seirbhísí a chur ar fáil duit agus i roinnt cásanna, beidh soláthar d’fhaisnéise ina cheanglas reachtúil. Sna himthosca úd, má mhainníonn tú an fhaisnéis sin a chur ar fáil arna iarraidh sin dúinn, is féidir dá thoradh nach mbeimid in ann ár seirbhísí a chur ar fáil duitse.
Féadfaidh tú aon cheann de na cearta thuasluaite a chleachtadh trí theagmháil a dhéanamh leis an Oifigeach Cosanta Sonraí ag: – dataprotectionofficer@monaghancoco.ie
Féadfaidh tú gearán a thaisceadh leis an gCoimisiún um Chosaint Sonraí i ndáil le próiseáil do chuid sonraí pearsanta againne.
Is é www.dataprotection.ie an láithreán gréasáin.
Cad a tharlóidh má athraímid ár bhfógra príobháideachta?
Féadfaidh an fógra seo athrú ó am go chéile, agus postálfar aon athrú ar ár láithreán gréasáin agus beidh feidhm leo a luaithe a phostálfar iad. Téigh siar ar an bhfógra seo gach uair a úsáideann tú ár láithreán gréasáin nó ár seirbhísí. Tugadh an fógra sin chun dáta an uair dheireanach an 24 Deireadh Fómhair 2024.
Cén chaoi ar féidir leat teagmháil a dhéanamh linn?
Is féidir dul i dteagmháil lenár nOifigeach Cosanta Sonraí
Ar an bhfón: (047)73765
Seoladh: – Comhairle Contae Mhuineacháin, Oifigí an Chontae, An Gleann, Muineachán, H18 YT50
Nó ar ríomhphost: dataprotectionofficer@monaghancoco.ie
 
*Sceideal 1
Tá liosta de gach eintiteas lena bhfaighimid faisnéis fút ó fhoinsí eile leagtha amach thíos againn.
	Foinse sonraí pearsanta
	An fáth a mbailítear na sonraí

	Uisce Éireann faoi réir fhorálacha an Chomhaontaithe Seirbhíse
 
	Cúnamh a thabhairt le seirbhísí uisce ardcháilíochta a sholáthar agus a sheachadadh
 

	Na Coimisinéirí Ioncaim
	Cúnamh a thabhairt le cánacha a bhailiú

	An Roinn Coimirce Sóisialaí - An tSeirbhís um Fhoilsiú Teagmhas Báis (SFTB)
	Iarratais ar iontráil sa Bheochlár Toghthóirí a bhailíochtú


 
*Sceideal 2
Tá liosta de gach eintiteas lena gcomhroinntear do chuid sonraí pearsanta leagtha amach thíos againn.
	Ainm tríú páirtithe
	Cur síos ar na seirbhísí a chuirtear ar fáil

	An Roinn Tithíochta, Pleanála & Rialtais Áitiúil
	Tacaíocht a thabhairt don rialtas áitiúil ina ról chun folláine agus caighdeán maireachtála na saoránach agus na bpobal a chur chun cinn trí chomhlíonadh éifeachtúil feidhmeanna agus seachadadh seirbhísí dea-luacha ar leibhéal áitiúil

	Na Coimisinéirí Ioncaim
	Cánacha a mheasúnú, a bhailiú agus a bhainistiú

	An Roinn Iompair, Turasóireachta & Spóirt
	Infheistíocht inbhuanaithe a fhormhaoirsiú agus tacaíocht a thabhairt di i gcláir bóithre náisiúnta, réigiúnacha agus áitiúla; maoiniú a chur ar fáil.

	Feidhmeannacht na Seirbhíse Sláinte
	Cuireann seirbhísí sláinte agus cúraim shóisialta ar fáil agus tacaíonn leo

	An Garda Síochána
	Grinnfhiosrúchán an Gharda, imscrúduithe coiriúla agus sibhialta

	Comhairle Cathrach agus Contae Luimnigh
	Soláthraí íocaíochta thar ceann faighteoirí HAP go díreach le tiarnaí talún i ndáil leis an gcíos

	Comhairle Contae Laoise
	Soláthraí Seirbhísí Párolla

	An Roinn Talmhaíochta, Bia & Mara
	Aistriú faisnéise don Dea-Chleachtas Talmhaíochta maidir le hUiscí a Chosaint
 

	Cuideachtaí Dlí
	Comhairle dlí i gcomhlíonadh feidhmeanna reachtúla lena bhféadfaí cionta sibhialta agus coiriúla a áireamh

	Comhairle Ealaíon na hÉireann nó comhlachtaí eile a bhaineann leis na hEalaíona
	Maoiniú na nDeontas Ealaíon

	Seirbhísí Iniúchóireachta Rialtais Áitiúil,
	Seirbhísí Iniúchóireachta

	Biúró Creidmheasa na hÉireann (BCÉ), An Lár-Chlár Creidmheasa (LCC), An Banc Ceannais, MARSH Ireland, Gníomhaireacht Tithíochta,
	Faisnéis maidir le Comhaontuithe Creidmheasa

	Comhéadain Dhomhanda Nuálacha
	Freagrach as an gCóras Bainistíochta Leabharlann a bhainistiú ina bhfuil ballraíocht náisiúnta do gach leabharlann phoiblí

	Córas Náisiúnta Bainistíochta Leabharlann
	Aitheantas úsáideoirí agus bailíocht ballraíochta

	Ár nUisce a Chosaint
	Clár na gCóras cóireála dramhuisce tí

	Uisce Éireann
	Cúnamh a thabhairt le seirbhísí uisce ardcháilíochta a sholáthar agus a sheachadadh
 

	Iniúchóirí arna gceapadh ag Grúpscéimeanna Uisce
	Iarratais ar fhóirdheontais le costais oibríochtúla na nGrúpscéimeanna Uisce

	Bonneagar Iompair Éireann
	Bonneagar Iompair Bóthair & Phoiblí

	Comhlachtaí Údaraithe Bainistíochta Dramhaíola
	Measúnú a dhéanamh ar iarratais ar chúnamh airgeadais le muirir fuíll

	Póna Madraí Lios Dúnáin, agus Bord na gCon
	Gearáin a bhaineann le madraí a fhiosrú go dian agus go cothrom

	Iascaigh Intíre
	Measúnú a dhéanamh ar iarratais ar cheadúnais sceití

	An Rannóg Dóiteáin, Comhairle Cathrach Bhaile Átha Cliath
	Measúnú a dhéanamh ar iarratais ar dhó rialaithe talmhaíochta

	An Roinn Cumarsáide, Gníomhaithe ar son na hAeráide agus Comhshaoil
	Measúnú a dhéanamh ar chúnamh airgeadais faoin gciste do Chomhpháirtithe Comhshaoil an Chláir Áitiúil 21

	An Roinn Talmhaíochta, Hungry Horse Outside
	Gearáin a bhaineann le capaill ar strae a fhiosrú.

	WCPO, CUWERLA, GCC
	Is é is cuspóir do mheasúnú na n-iarratas Ceadanna do Shaoráidí Dramhaíola nó Deimhniú Clárúchán a cheadú

	Euro Parking Collection
	Cionta fuíll agus caithimh bruscair a bhrath agus a chosc agus an méid céanna a fhiosrú

	Cláraitheoir Contae, Fórsaí Cosanta, Seirbhís Eachtrach, Tithe Altranais agus Príosúin.
	Iarratas ar iontráil sa Bheochlár Toghthóirí, an Clár Forlíontach Toghthóirí agus an Dréachtchlár Toghthóirí a bhailíochtú.

	Scoileanna rannpháirteacha na Gaeltachta
	Iarratais ar Scoláireacht Ghaeltachta

	Oifig an Ombudsman
	Aitheantas a thabhairt d’oifig an Ombudsman agus freagra a thabhairt di

	Aire na Roinne Cultúir, Oidhreachta, agus Gaeltachta, an Rialálaí Pleanála,
	Iarratais ar mhaoiniú maidir le déanmhais stairiúla a phróiseáil

	An Bord Pleanála
	Próiseas um achomharc a thabhairt in aghaidh iarratais phleanála

	An Rialálaí Pleanála
	Rialálaí neamhspleách leis an bpleanáil a fhormhaoirsiú

	Globetech
	Achomhairc in aghaidh fíneálacha tráchta

	Teiripeoirí Ceirde
	D’iarratas ar Thacaíocht Tithíochta Sóisialta a phróiseáil

	An Biúró um Shócmhainní Coiriúla
	D’iarratas ar Thacaíocht Tithíochta Sóisialta a phróiseáil

	An Roinn Coimirce Sóisialaí
	D’iarratas ar Thacaíocht Tithíochta Sóisialta a phróiseáil

	Feidhmeannacht na Seirbhíse Sláinte
	D’iarratas ar Thacaíocht Tithíochta Sóisialta a phróiseáil

	Comhlacht Ceadaithe Tithíochta
	D’iarratas ar Thacaíocht Tithíochta Sóisialta a phróiseáil

	An Biúró um Shócmhainní Coiriúla
	Iarratais ar Áititheoir Nua nó Comhthionónta a Chur le Teaghlach a phróiseáil

	Teiripeoirí Ceirde Príobháideacha
	Iarratais ar dheontas maidir Cabhair Thithíochta do Dhaoine Scothaosta a phróiseáil

	Conraitheoirí áitiúla atá fostaithe chun tabhairt faoi dheisiúcháin agus cothabháil
	Iarratais ar Dheisiúcháin & Cothabháil Tithíochta a phróiseáil

	SBCA, Institiúidí Airgeadais,
	Iarratais ar Scéim Morgáiste go Cíos a phróiseáil

	An Ghníomhaireacht Tithíochta, An Ghníomhaireacht um Airgeadas Tithíochta, Aturnaetha ag feidhmiú thar ceann an Údaráis Áitiúil, Aturnaetha Iarratasóirí, Biúró Creidmheasa na hÉireann,
	D’iarratas ar Iasacht Tí faoin Scéim Atógáil na hÉireann a phróiseáil

	Luachálaithe Réadmhaoine/Ceantálaí
	D’iarratas ar Scéim 2016 Ceannaigh (Incriminteach) ag Tionóntaí a phróiseáil

	Údarás Sláinte Poiblí/FSS
 
	Is é is cuspóir don rianú teagmhálaithe cosaint a thabhairt ar bhagairtí tromchúiseacha don tsláinte phoiblí


*Sceideal 1 agus Sceideal 2 – tabhair do d’aire go bhfuiltear fós ag obair ar na sceidil seo, agus go bhfuiltear ag cur leo ar bhonn leanúnach.
 
